
ítrótturfótbóltur

hann, sum varð óregluliga 
steðgaður í gjøgnumbroti 
dygst undan steðginum. 
Stinni FC Suðuroy miðverjin 
Christian Ibeagha sá reytt 
fyri at hava tikið í neyð­
bremsuna, og Jóannes 
Bjartalíð skoraði, tá ið hann 
var fyrstur á returbóltinum 
eftir brotssparki, sum hann 
misnýtti, tá ið Kári Jacobsen 
í FC Suðuroy málinum hálv­
bjargaði.

Tað er merkisvert, at 
Henry Heinesen hevur 

skorað tríggjar ferðir upp 
á brotsspark. Hann hevur 
ongantíð higartil í ár misnýtt 
úr ellivu metrum. Í trimum 
førum hava aðrir spælarar 
misnýtt, tá ið KÍ hevur vunn­
ið sær brotsspørk!

Eftir steðgin var FC 
Suðuroy brekkan tung við 
fríska lotinum ímóti. Tá 
hevði KÍ greiða yvirvág, 
men tað var spennandi, inn­
til Heðin Klakstein eftir ein 
tíma økti um leiðsluna eftir 
innlegg úr vinstru og frí­
spæling frá Atla Danielsen. 
Hetta var tíggjunda málið 
hjá Heðini í landskappingini 
í ár.

– Tað var torført í 1. hálv­
leiki, tá ið tað var nógvur 
vindur. Eftir steðgin minkaði 
vindurin, men tá kendist 
tað lættari hjá okkum, tí 
vit vóru yvirmannaðir. Vit 
hava gott mót um, at tað 
nú skal eydnast at vinna 
fjórða plássið, sigur Heðin 
Klakstein.

Tapið ber við sær, at FC 
Suðuroy nú er undir niður­
flytingarstrikuni.

Karstin gjørdi 
hol í sjógvin
Fótbóltslagið á Argjum er 
betri nú, enn tað hevur verið 
higartil í ár. 3-0 sigurin á TB 
ber við sær, at AB endiliga 
hevur lyft seg upp um niður­
flytingarstrikuna. Ein hálvan 
tíma undan dystarbyrjan 
argaði mjørkin so illa, at 
dómarin, Petur Reinert, 
segði, at um líkindini ikki 
broyttust nógv, so varð ikki 
spælt. Tíbetur ljósnaði tað í 
erva, og nú sær ljósari út hjá 
AB.

Hálvur tími var farin, tá 
ið Jobin Drangastein legði 
heimaliðið framum. Tá var 
verjuspælið hjá TB ikki 
sannførandi, og tað var tað 
heldur ikki, tá ið AB átta 
minuttir undan leikloki økti 
um leiðsluna og í yvirtíðini 
staðfesti rimmar sigurin. Í 

báðum førum var tað inn­
skifti Karstin Højgaard, sum 
skoraði:

– Hetta var fantastiskt. 
Nú koyrir maskinan, og vit 
rokna avgjørt við, at vit fara 
at tryggja okkum plássið 
í deildini. Í fyrra førinum 
var tað innskifti Hørður M. 
Mohr, sum átti uppleggið, og 
í seinna førinum var tað eftir 
horna og innlegg frá Dion 
Splidt, at eg setti høvdið 
undir bóltin, sigur Karstin 
Højgaard, sum spældi 20 
minuttir – teir fyrstu á besta 
liðnum síðani 26. juni.

joannes@sosialurin.fo

Effo-deildin støðan
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 B36	 22	 15	 6	 1	 50	 18	 +32	 51 
2	 NSÍ	 23	 14	 4	 5	 66	 34	 +32	 46
3	 Víkingur	 23	 12	 8	 3	 59	 30	 +29	 44 
4	 HB	 22	 9	 9	 4	 32	 26	 +6	 36
5	 KÍ	 22	 9	 7	 6	 39	 31	 +8	 34 
6	 ÍF	 22	 5	 9	 8	 37	 44	 -7	 24
7	 TB	 22	 4	 11	 7	 30	 38	 -8	 23 
8	 AB	 22	 2	 10	 10	 25	 35	 -10	 16
9	 FC Suðuroy	 22	 4	 4	 14	 27	 56	 -29	 16 
10	 EB/Streymur	 22	 1	 4	 17	 19	 72	 -53	 7

FC Suðuroy - KÍ 0-2 (0-1)
0-1: Jóannes Bjartalíð 45.
0-2: Heðin Klakstein 61.
Dómari: Eiler Rasmussen

FC Suðuroy: Kári Jacobsen – Heri Kjærbo (Tóki Mortensen, 77.),
Christian Ibeagha ■, Valerian Iobashvili,  Búi Egilsson
– Palli Augustinussen, Høgni Madsen – Jón Krosslá Poulsen 
■ (Heini Bech, 61.), Salmundur Bech ■, Símun Samuelsen 
(Ari Krosslá Poulsen, 77.) – Mamuka Toronjadze
KÍ: Meinhardt Joensen – Sørmundur Kalsø, Jonas Flindt Rasmussen, 
Ndende Adama Guéye, Mayowa Oladele Alli – Hjalgrím Elttør ■, 
Tórur Justesen – Henry Heinesen (Dávid Langgaard, 90.), 
Atli Danielsen (Jóannes K. Danielsen, 84.), Heðin Klakstein 
(Heðin á Lakjuni, 79.) – Jóannes Bjartalíð

AB - TB 3-0 (1-0)
1-0: Jobin Drangastein 30.
2-0: Karstin Højgaard 82.
3-0: Karstin Højgaard 89.
Dómari: Petur Reinert

AB: Heðin Stenberg – Sørin N. Samuelsen ■, Rói Danielsen,
Dmitrije Jankovic, Beinir Ellefsen ■ (Magnus Egilsson, 69.) – Kári Nielsen, 
Tróndur Jensen – Dion B. Splidt, Jobin Drangastein (Hørður M. Mohr, 59.), 
Kristin R. Mouritsen – Jógvan Skeel Nolsøe ■ (Karstin Højgaard, 69.)
TB: Ivan Stojkovic – Carl Mikkjal Bech ■ (Jákup B. Thomasen, 75.), 
Teitur Olsen, Eirikur M. Ellendersen, Andri Freyr Björnsson
– Heine Mortensen (Martin Tausen, 53.), Jonas G. Hansen 
– Patrik Johannesen, Rógvi Joensen, Arthur D. Poulsen ■ 
(Ragnar Joensen, 57.) – Albert Adu

NSÍ - EB/Streymur 6-0 (0-0)
1-0: Árni Frederiksberg 60.
2-0: Haraldur R. Højgaard 66.
3-0: Christian Høgni Jacobsen 69.
4-0: Klæmint A. Olsen 73.
5-0: Pól Jóhannus Justinussen 89.
6-0: Christian Høgni Jacobsen 90.
Dómari: Sigurd Kringstad (NOR)

NSÍ: Andras Gango – Johan Jacobsen ■, Per Langgaard,
Monrad Holm Jakobsen, Jónhard Frederiksberg – Hákun Edmundsson, 
Pól Jóhannus Justinussen – Jann Martin Mortensen 
(Christian Høgni Jacobsen, 58.), Magnus H. Olsen (Haraldur R. Højgaard, 
46.), Árni Frederiksberg (Petur Knudsen, 76.) – Klæmint A. Olsen
EB/Streymur: Jákup Andrias Hansen – Árni G. Olsen
(Ólavur F. Ejdesgaard, 70.), Andras Olsen, Rógvi Egilstoft Nielsen ■, 
Jónstein Magnussen ■ (Hanus Olsen, 63.) – Brian Olsen, 
Rói H. Olsen – Jan á Høgaryggi, Niels Pauli Danielsen,
Ragnar Danielsen ■ – Leif Niclasen (Pól Sigurd Kristiansen86.)

ÍF - HB 2-2 (0-1)
0-1: Christian R. Mouritsen 38.
1-1: Andy Ó. Olsen 60.
1-2: Andrew av Fløtum 89.
2-2: Bartal Eliasen 95.
Dómari: Rúni Gaardbo

ÍF: Predrag Markovic – Leivur Joensen, Bartal Eliasen ■, 
Poul Nolsøe Mikkelsen, Jan Ó. Ellingsgaard ■ – Fritleif í Lambanum 
(Ari Ó. Ellingsgaard, 54. ■), Karl Løkin (Frank Poulsen, 79.), 
Nenad Saric, Andy Ó. Olsen – Adeshina Lawal, 
Clayton Soares (Kristoffur Jakobsen, 90.)
HB: Teitur M. Gestsson – Jógvan Rói Davidsen, Rógvi S. Holm, 
Gunnar Haraldsen, Alex José dos Santos – Bartal Wardum
(Andrew av Fløtum, 74.), Heini Vatnsdal ■ – Christian R. Mouritsen, 
Fróði Benjaminsen ■, Levi Hanssen (Rókur av Fløtum Jespersen, 66.) 
– Adrian Justinussen (Poul Ingason, 66.)

hagtøl 22. umfar

Kristian Joensen
kí

Kvinnurnar vunnu FM 16 ferð 
a rað. KÍ vann í Vági og Bartal 
skoraði í evstu løtu. Alt í alt eitt 
frálíkt vikuskiftið. Tillukku við 
FM B36 og Eyðun Klakkstein, 
nú mangla bara 14 at fáa KÍ 
aftur.. Men hví ger hatta liði úr 
Vági/Sumba ikki vøllin í Sumba í 
stand, so dysturnir kunnu verða 
har. Har skuldi verið munandi 
veður betur til fótbólt enn á 
Eiðinum.. Koyr á KÍ, vit skulu út í 
Europa komandi ár og tað er væl 
møguligt

fjepparin

Allan Smedemark
tb

Hattar var alt annað enn gott. 
Ein dystur, ið ikki mátti tapast. 
Næsti dystur skal vinnast ímóti 
ÍF á heimavølli

fjepparin

B36 er við sigrinum á Víkingi 
á tryggari meistarakós

Mynd: Sigmar Mørkøre


